
ᖃᓄᐃᓕᐅᕐᓂᐅᖅᑲᐅᔪᖅ ᓄᖅᑲᖅᑐᖅ ᕿᑭᖅᑕᓂ ᐋᓐᓂᐊᕐᕕᒻᒥ 
 
ᐃᖃᓗᐃᑦ, ᓄᓇᕗᑦ (ᐃᐳᕈ 19, 2012) – ᖃᓄᐃᓕᐅᕐᓂᐅᖅᑲᐅᔪᖅ ᐅᓐᓇᓴ ᕿᑭᖅᑕᓂ ᐋᓐᓂᐊᕐᕕᒻᒥ ᓄᖅᑲᖅᑐᖅ 
ᖃᓄᐃᑦᑐᖃᕋᓂ. 
 
ᐅᓪᓗᕈᒻᒥᓴᕐᓇᐅᓚᐅᖅᑎᓪᓗᒍ, ᐃᖅᑲᓇᐃᔭᖅᑏᑦ ᑕᒪᑐᒥᖓ ᖃᐅᔨᖅᑲᐅᔪᑦ. ᒪᓕᑦᑐᒥᓃᑦ ᐋᓐᓂᐊᕐᕕᐅᑉ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖓᓂ ᐊᓂᐊᑎᑦᓯᔪᒥᓂᐅᓪᓗᑎᓪᓗ ᐋᓐᓂᐊᕐᕕᓕᐊᖅᓯᒪᔪᓂᒃ ᐱᑐᖃᐅᓂᖓᓂ 
ᐋᓐᓂᐊᕐᕕᐊᓘᑉ. 
 
“ᐊᑦᑕᓇᖅᑐᒦᑎᑕᐅᑦᑕᐃᓕᓂᖏᑦ ᐋᓐᓂᐊᕐᕕᓕᐊᖅᓯᒪᔪᑦ, ᐃᖅᑲᓇᐃᔭᖅᑎᕗᑦ ᐃᖃᓗᒻᒥᐅᓪᓗ ᐃᓱᒫᓘᑎᒋᓂᖅᐹᕗᑦ,” 
ᐅᖃᖅᓯᒪᔪᖅ ᐲᑕ ᒫ, ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. “ᖁᔭᓐᓇᒦᖅᑕᒃᑲ 
ᐃᖅᑲᓇᐃᔭᖅᑏᑦ ᐸᓖᓯᒃᑯᓪᓗ ᕿᓚᒥᐊᓗᒃ ᖃᓄᐃᓕᒋᐊᖅᑲᐅᒻᒪᑕ ᑕᒪᓐᓇ ᓄᖅᑲᑦᓯᐊᖁᓪᓗᒍ ᖃᓄᐃᑦᑐᖃᙱᓪᓗᓂ.” 
 
ᒫ ᖁᔭᓕᓂᕋᖅᑲᐅᒻᒥᔪᖅ ᐃᖃᓗᓐᓂ ᓯᑎᒃᑯᑦ ᒪᓕᒐᕋᓛᓕᕆᔨᖏᓐᓂᒃ. 
 
ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᕕᐅᓂᐊᖅᑐᑦ ᐃᓄᓕᕆᔨᓂᒃ ᐃᖅᑲᓇᐃᔭᖅᑎᓄᑦ ᐃᑲᔫᑎ ᐱᓕᕆᐊᑎᒍᑦ. 
 
ᐋᓐᓂᐊᕐᕕᒻᒥ ᑕᑯᔭᐅᒋᐊᖅᑐᕐᕖᑦ ᓱᓕ ᒪᑐᒪᓂᐊᖅᑐᑦ ᖃᐅᑉᐸᑦ ᐅᓪᓛᒧᒧᑦ ᑐᐊᕕᕐᓇᖅᑐᓕᕆᔨᒃᑯᑦ ᓱᓕ 
ᒪᑐᐃᖓᒐᓗᐊᖅᑎᓪᓗᒋᑦ. 
 
      **** 
ᑐᑭᓯᒋᐊᕈᑏᑦ: 
 
ᕿᑭᖅᑕᓂ ᐋᓐᓂᐊᕐᕕᒃ 35-ᓂᒃ ᐃᓪᓕᓕᒃ, ᐅᓂᑦᓯᒪᕕᐅᓪᓗᓂ ᐋᓐᓂᐊᕐᕕᒃ ᐃᖃᓗᓐᓂ. ᐋᓐᓂᐊᕐᕕᐊᓗᑐᐊᖅ ᓄᓇᕗᒻᒥ. 
ᐃᓗᐊᓂ ᐋᓐᓂᐊᕐᕕᐅᑉ ᖃᓄᐃᓕᐅᕐᕕᐅᖅᑲᐅᔪᖅ ᐃᓂᒋᔭᐅᔪᖅ ᑐᐊᕕᕐᓇᖅᑐᓕᕆᔨᓄᑦ, ᐱᓚᑦᑕᐅᕕᒻᒥᒃ, ᐊᐅᖏᖅᓯᕕᒻᒥᒃ 
ᑕᕐᕋᑐᖅᑕᐅᕕᒻᒥᓪᓗ. 

